
KICHIK BIZNES 
KORXONALARIDA B2B 
BOZORINI TIZIMLI TASHKIL 
ETISHNING USLUBIY 
JIHATLARI
Zakirova Gulnoza Qudratovna
“Ma’mun universiteti” NTM “Iqtisodiyot” kafedrasi o‘qituvchisi
Urganch davlat universiteti mustaqil izlanuvchisi

Annotatsiуa: Ushbu maqolada kichik biznes korxonalarida B2B bozori infratuzilmasini tizimli tashkil etish va uning istiqbol-
lari xususida uslubiy mulohazalar bayon etiladi. Kichik biznes korxonalarini tashkil etishda B2B bozorining qay darajada 
o‘ringa ega ekanligi, B2B bozorining qay tariqa tashkil etilishi, ularning tarkibiy tuzilishlari haqida ta’kidlab o‘tiladi. B2B 
bozorining dastaklar hamda bozornining umumiy xususiyatlari yoritilgan. Kichik biznes korxonalari tarkibidagi iqtisodiy 
tarmoqlarning roli va ahamiyati ilgari surilgan.

Kalit so‘zlar: B2B bozori, bozor infratuzilmasi, kichik biznes subyektlari, miqdoriy ko‘rsatkichlar, sifat ko‘rsatkichlari, bozor 
tarmoqlari, investitsiya, investorlar.
Abstraсt: This article provides methodological considerations on the systematic organization of B2B market infrastructure 
in small business enterprises and its prospects. The importance of the B2B market in the establishment of small business 
enterprises, how the B2B market is organized, and their structural structures were emphasized. The levers of the B2B 
market, the general features of the market are covered. The role and importance of economic sectors within small busi-
ness enterprises is advanced.

Keу words: B2B market, market infrastructure, small business entities, quantitative indicators, qualitative indicators, 
market networks, investment, investors.
Аннотация: В данной стате приводятся методические соображения по системной организатсии инфраструктуры 
Б2Б-рынка на предприятиях малого бизнеса и ее перспективам. Была подчеркнута важност рынка Б2Б в создании 
предприятий малого бизнеса, способы организатсии рынка Б2Б и их структурные структуры. Освещены рычаги 
рынка Б2Б, общие особенности рынка. Рол и значение экономических секторов внутри предприятий малого биз-
неса повышаются.

Ключевые слова: рынок Б2Б, рыночная инфраструктура, субъекты малого предпринимателства, количественные 
показатели, качественные показатели, рыночные сети, инвестиции, инвесторы.

K I R I S H
Bugun kichik biznes, tadbirkorlik, turli xil biznes korxonalari O‘zbekiston Respublikasi taraqqiyotining 

ajralmas bir kuchiga aylandi, desak hech mubolag‘a bo‘lmaydi. Iqtisodiyotni modernizatsiya qilayotgan jamiya-
timizda kichik biznesga va kichik biznes tashkilotlariga e’tibor juda katta. Iqtisodiy tarmoqlarning tamal negizida 
ularning ishlab chiqarish jarayonini mexanizatsiya qilish, ularni texnik va texnologik jihatdan qo‘llab-quvvatlash, 
respublikada kichik biznes korxonalarining investitsion bazasini yo‘lga qo‘yish va uni yanada takomillashtirish 
uchun qator chora-tadbirlar amalga oshirilmoqda. 

Prezidentimiz Sh.M. Mirziyoyev ta’kidlaganidek: “Agar jamiyat hayotining tanasi iqtisodiyot bo‘lsa, uning 
joni va ruhi ma’naviyatdir. Biz yangi O‘zbekistonni barpo etishga qaror qilgan ekanmiz, ikkita mustahkam 
ustunga tayanamiz:

Birinchisi – bozor tamoyillariga asoslangan kuchli iqtisodiyot.

Ikkinchisi – ajdodlarimizning boy merosi va milliy qadriyatlarga asoslangan kuchli ma’naviyat.” [7]

Darhaqiqat, bozor tamoyillariga asoslangan, kuchli iqtisodiyot ustun bo‘lgan bu jamiyatda kichik biznes 
korxonlarining o‘rni beqiyosidir. Ular jamiyatning ajralmas bir qismidir. 

Oʻzbekiston Respublikasi Prezidentining 2023-yil 14-sentabr PQ-306-son “Kichik biznesni rivojlantirish-
  ni moliyaviy va institutsional qoʻllab-quvvatlash chora-tadbirlari toʻgʻrisida”gi qaroriga koʻra, kichik biznesni 
qoʻllab-quvvatlash boʻyicha “uzluksiz xizmatlar zanjiri” dasturini yaratish, biznesni rivojlantirish banki, uch oy 
muddatda xalqaro moliya institutlarining texnik koʻmagi va boshqa manbalar hisobidan biznes jarayonlarini 
avtomatlashtirgan holda tashkil etish va muvofiqlashtirib borish uchun Biznes portalni ishga tushirish, 2024-yil 
1-yanvardan boshlab oilaviy tadbirkorlikni rivojlantirish dasturlari doirasida kreditlar 3 yilgacha muddatga 6 oylik 
imtiyozli davr bilan yillik Markaziy bankning asosiy stavkasidan 4 foizlik punkt yuqori stavkada ajratilish vazi-
falari belgilab berildi. Biznesni rivojlantirish banki aynan shu dasturni samarali amalga oshirish va uni doimiy 
ravishda takomillashtirib borish boʻyicha asosiy tayanch tashkilot etib belgilandi. [8]

Kichik biznes subyektlarida ish faoliyatini tartibga solish, ularni qo‘llab-quvvatlash, investetsiyaga jalb qilish 
uchun turli xil qonun-hujjatlar qabul qilinmoqda. Ularda jamiyat talablariga to‘la mos keladigan normalar asosida 
qurilgan biznes subyektlari to‘g‘risida ma’lumotlar, tavsiyalar, ko‘nikmalar berib boriladi. Bular: 

1. O‘zbekiston Respublikasi Vazirlar Mahkamasining “Kichik biznes va xususiy tadbirkorlik rivojlanishini 
rag‘batlantirish Respublika koordinatsion kengashining faoliyatini takomillashtirish to‘g‘risida” 2000-yil 
17-fevralda № 57-sonli Qarori qabul qilindi.

2. 1999-yilda qabul qilingan “Kichik biznes subyektlarida investitsiya bozorining shakllanishi to‘g‘risida”gi 
Qonun loyihasi.

3. 1994-yilning 5-mayida O‘zbekiston Respublikasining “Chet el investitsiyalari va chet el investorlari faoli-
yatining kafolatlari to‘g‘risida”gi yangi Qonun.

4. 1996-yil noyabrida “Chet el investitsiyasi ishtirokidagi korxonalarga beriladigan qo‘shimcha omillar va 
imtiyozlar to‘g‘risida”gi Farmoni.

5. 2000-yil maydagi “Kichik biznes subyektlarini davlat ro‘yxatidan o‘tkazishni tartibga solish to‘g‘risida”gi 
Farmoni. 

Quyidagi qonun-hujjatlari asosida bugungi kunda tarmoqlangan korxonalar ham davlat ro‘yxatidan 
o‘tmoqda.

A. Bekmuradov, S. Sattorov, J. To‘rayev, Q. Soliev, S. Ro‘ziyevlarning “Kichik biznes va tadbirkorlik rivoji 
– davr talabi” nomli kitoblarida kichik biznesning mohiyati, kichik biznes korxonalarini tashkil etish, kichik 
biznesning tadbirkorlik rivojidagi ahamiyati xususida mulohazalar berilgan. Tadbirkorlik subyektlarining biznes 
korxonalari tashkilidagi o‘rniga alohida urg‘u berilgan. 

F. Karimov, R. Xodjaevlarning “Kichik biznesni boshqarish” nomli kitobida kichik biznes va tadbirkorlikni 
boshqarish, uni istiqbollari, kichik biznes va tadbirkorlik korxonalarining boshqaruv strukturalarining tashkil tur-
lari xususida, chiziqli-shtabli struktura, kichik biznes va tadbirkorlikda rahbarning boshqaruv uslubi haqida alo-
hida boblar berilgan. 

“Kichik biznes va xususiy tadbirkorlik: tashkil etish, rejalashtirish, boshqarish” nomli o‘quv qo‘llanmada 
korxonani boshqarishning tadbirkorlik faoliyatidagi roli ochib berilgan. 

 T.M. Qoraliev, G‘.Q. Yaxshiboevlarning “Kichik biznes va xususiy tadbirkorlikni moliyaviy ta’minlash me -
xanizmi” nomli monografiyasida B2B bozorining tashkil etilishi, xususiy tadbirkorlikning moliyaviy ta’minlash 
mexanizmlarining yaxshi va yomon taraflari, foyda va zararlari haqida fikrlar ilgari surilgan. 

Ushbu maqolani yozishda quyidagi qonun-hujjatlaridan, o‘quv qo‘llanmalar, darslik va monografiyalardan 
unumli foydalanildi. 

T A D Q I Q O T  M E T O D O L O G I YA S I
Ushbu tadqiqot jarayonida ilmiy mushohadalash, jadval, tizimli tahlil, statistik guruhlash, taqqoslash kabi 

metodlardan foydalanilgan.

T A H L I L  V A  N A T I J A L A R
Bozor iqtisodiyotining alohida ajralmas bir qismiga aylangan bu kichik biznes korxonalari bu tadbirkorlik 

faoliyatining ajralmas bir qismi sifatida iqtisodiy atamalar, terminlar qatoridan o‘rin olgan. Bu kichik biznes kor-
xonasi tushunchasi bozor muhitining shakllanishi, uning ilk negizlarini yaratishda, korxona faoliyati muhitini 
rivoj lantirishda alohida ahamiyatga egadir.

Biz, avvalo, kichik biznes korxonalari tushunchasiga to‘xtalib o‘tishimiz lozim. Chunki biz bu atamaning 
mohiyatini bilmasdan turib kichik biznes korxonalarida qanday faoliyat yuritish, faoliyatda qanday kamchiliklarga 
yo‘l qo‘yishini bilib bo‘lmaydi. 

Kichik biznes korxonalari tadbirkorlik faoliyati bilan shug‘ullanuvchi korxonalar sirasiga kirib, unda faoliyat 
yuritayotgan hodimlar soni qonun-hujjatlari asosida belgilanib qo‘yiladi. Bu degani, ishlab chiqaruvchi hodimlar 
miqdori chegaradan oshib ketmasligi kerak.

Kichik biznes subyektlari turli xil tashkilot va korxona, turli xil insonlar tomonidan amalga oshiriladi. Bular 
har qanday vakolatga ega fuqaro, ularning oila a’zolari, ularga taaluqli bo‘lgan kishilardir. Davlat, ijara, hissa-
dorlik jamiyatlari, turli qo‘shma korxonalar, turli xil idora-tashkilotlar asosida amalga oshiriladi. 

Qonun-hujjatlariga asosan, shuni aytishimiz mumkinki, monopoliyaga qarshi idoralarning qaroriga ko‘ra 
kichik korxonalar turli tadbirkorlik subyektlari orqali majburan tashkil qilish mumkin. 

Bilamizki, kichik subyekt korxonalarining asosiy maqsadi, avvalo, xalq uchun zarur bo‘lgan barcha mah-
sulot va xizmatlarni ishlab chiqarish va ko‘rsatishdir. Kichik biznes korxonalari har qanday shakllar asosida turli 
xil xalq xo‘jaligi asosida tashkil qilinaveradi. 

Kichik biznes korxonalari quyidagi huquqlarga ega:
■ Turli yuridik korxonalar bilan ijtimoiy, iqtisodiy, siyosiy sohalarda bitimlar tuzish va ularni amalga oshirish;
■ Mulkni xarid qilish va boshqarish;
■ Bozor bo‘lsin, market bo‘lsin, gipermarketlar tarmoqi bo‘lsin tashqi bozorga chiqish;
■ Savdo vositachiligining har qanday tarmoqda bo‘linish;
■ Ishlab chiqarilayotgan mahsulotlarning hajmi va turini, uning sonini mustaqil belgilash va xarid investor-

larini qo‘lga kiritish;
■ Xohlagan mahsulotini xohlagan joyida, xohlagan sharoitida sotish;
■ Ishlab chiqargan mahsulotining narxini ixtiyoriy ravishda belgilash, uning oshish va kamiyishini 

nazoratga olish;
■ Yollanma xodimlarni ishga olishi, mehnat vaqtini o‘zi belgilashi, yollanma xodimlar uchun mehnat 

haqining miqdorini ham erkin belgilash.
Agar koroxona rahbari barqaror savdo-sotiq qilishni xohlasa, o‘zaro tinchlik munosabatiga intilishi, turli 

kichik korxonalar bilan teng aloqa olib borishi, hech qanday kooperativlarning tarkibiga qo‘shilmagan holda 
kichik maqsadlar asosida birlashishi lozim. Shu xususiyatlari bilan kichik biznes korxonalari kooperativ obyekt-
lardan farqlanadi. 

Kichik biznes korxonalarining marketingi bu eng muhim xususiyatlardan birdir. Biz B2B atamasining 
mohiyatini anglash uchun, avvalo, ularning qay tariqa yuzaga kelganligini anglashimiz lozim. B2B atamasi 
inglizchadan olingan bo‘lib, bu “biznesdan biznesgacha” ma’nosini anglatadi. 

Ma’lumki, biznesning aynan shunday tarmoqlanishi bu bozor iqtisodiyotida “katta dinamik logika”ni boshlab 
berdi. Bu B2B termini bugungi kunda “milliy iqtisodiyot”imiz uchun yangi terminlar qatoriga kirsada, qator 
olimlarning ilmiy tadqiqotlari orqali bu termin mohiyati birmuncha ochiqlandi: Vargo [1], Remi Mancarelli [2], Lind-
green [3], Covava Salle [4] kabilar shular jumlasidandir. 

B2B bozorida taqsimot kanallarini o‘rganishning an’anaviy modellari ishlab chiqaruvchilar va vositachilar 
o‘rtasida yaratiladigan qiymat nuqtayi nazaridan xaridorlarga ko‘rsatiladigan ta’sirga aloqador bo‘lgan vazi-
yatlarni hisobga oladi. Eng ideal holatda har bir tomonning ulushi mahsulotni ishlab chiqaruvchidan mijoz 
tomon harakatlanish jarayonida ishtirok etish darajasini e’tiborga olgan holda hisoblab chiqiladi. Ularning aso-
sida adolatlilik tamoyili yotadigan standartlar “ishlab chiqaruvchi-savdo vositachisi” munosabatlari ahamiyatga 
ega omildir. Ularning shartlari ikki tomonning ishtirokida ishlab chiqiladi va muvofiqlashtiriladi. Ishlab chiqaruv-
 chi korxonalar taqsimot kanallarini tanlashda B2C bozor ishtirokchilari bilan o‘zaro kelishilgan holda amalga 
oshiriladi va B2B bozor ishtirokchilari asosiy 4 ta jarayonlami muvofiqlashtiruvchisi vazifani o‘taydi. [5]

B2B bozor tarmoqlarini asosiy tarmoq ekanligini belgilovchi omillar quyidagilardir:
● mezonlarni bilish zaruriyati;
● davlat yordamiga muhtojlik;
● kichik korxonalarning adresliligi;
● korxonalarning ma’lum bir narsaga yo‘nalganligi;
● alohida kategoriyalar asosida ishlashi;
● samaradorligi;
● iqtisodiy umumiy tizimlarga amal qilishi;
● keng tajribalardan foydalanishi.
Sanoat marketingi murakkabliklaridan biri mahsulotni mijozning mijozlariga sotish va shu tariqa o‘z mijoz-

larining raqobatchisiga aylanish zarurati hisoblanadi. Mijozlarning mijozlari bilan munosabat modeli Florian 
Vangenxeym va Tomos Bayonlar tomonidan taklif etilgan model orqali yanada aniqroq tushunish mumkin.[6]

B2B bozorlarida sotiladigan mahsulotlar “foydadan foydaga” prinspi asosida yo‘naltirilgan bo‘ladi. Bu 
degani, savdo shahobchalarida ishtirok qiluvchilarning barchasi B2B bozori orqali ham iste’molchiga foyda 
beradi, ham o‘zi foyda oladi. 

B2B bozor tovarlarining subyektiv obyekt bozorlaridan sotish hajmining balandligi, mahsulotlarni sotish va 
sotib olish jarayonida katta tavakkalchilikka yo‘l qo‘yishi, bozor munosabatlarini to‘la nazoratda ushlab turishi, 
xaridni va sotishni ko‘pchilikning fikriga ko‘ra amalga oshirishi, boshqa iqtisodiy obyektlarga qaraganda reklama 
uchun ommaviy axborot vositalaridan nisbatan kam foydalanishi, o‘z xizmat faoliyatini maqsadli yo‘naltirganligi 
bilan farq qiladi.

oshirish borasida turli sabablarga ko‘ra qiyinchiliklarga duch kelishadi. Ular sotuv hajmining pasayishiga tavak-
kalchilik qila olmagani holda sa’y-harakatlami bir nechta bozor segmentlariga mujassam etishga yo‘naltirmaydi. 
Bundan tashqari, foydaga emas, sotuv hajmiga bor e’tiborni qaratish tendensiyasi mavjud. Qisqa muddatli 
foyda olishga intilish menejerlarga marketing yondashuvlarini tanqidiy baholashga xalal beradi. Shuningdek, 
ushbu segmentlarda muvaffaqiyatli raqobatlashish uchun strategiyalar ishlab chiqishga emas, balki segment-
lashning o‘ziga haddan ortiq e’tibor qaratish holati mavjud. [5]

Kichik biznes korxonalarining B2B bozori quyidagi xususiyatlari bilan har bir subyektiv korxonalarni e’ti-
borini jalb qiladi:

● tovar ishlab chiqarish va xizmat ko‘rsatishda shaxsiylik, shaxsiy mulkchilikka jalb qilinish;
● yo‘llash bo‘yicha mehnatni qo‘llab-quvvatlash;
● tavakkalchilik va xususiy daromadlarning foyda olishga jalb qilinishining ustuvorligi;
● daromad eng asosiy manba ekanligi;
● alohida yuridik shaxslar tadbirkorlik subyektlari bo‘la olishidir.
Ma’lumki, bozor iqtisodiyotiga asoslangan eng rivojlangan mamlakatlarda kichik korxonalarda B2B bozo-

rini qurish va ularni qay darajada rivojlanayotganligi miqdoriy ko‘rsatkichlar (ishchilar soni, mahsulotning sotish 
va olishi, ishlab chiqariladigan mahsulotning balans va qiymati); sifat ko‘rsatkichlari (ishlab chiqarilgan mahsu-
lotning boshqa bozor mahsulotlari bilan qay darjada raqobatlasha olishi, o‘sha mahsulotlarning eng yuqori va 
eng past ko‘rsatkichlari, shu tizim orqali mahsulotga bo‘lgan talabning ortishi); kombinatsion ko‘rsatkichlar (bu 
ko‘rsatkichlar shundayki, miqdoriy va sifat ko‘rsatkichlarining umumlashmasi, ya’ni mahsulotning ham sifati, 
ham soni, ham uning sifatli ko‘rsatkichlari)ga bog‘langan holda amalga oshiriladi. Qay darajada kichik va katta 
korxonalar bo‘lsa, ularning barchasi yuqoridagi mezonlarga amal qiladi. Ularning qay darajada rivojlangani 
yuqoridagi ko‘rsatkichlar asosida belgilanadi.

Kichik biznes subyektlaridagi B2B bozorining asosiy ta’minot vositasi “ta’minot zanjirini boshqarish” hi -
soblanadi. Ta’minot zanjirini boshqarish bu – ma’lum bir B2B bozoriga asoslangan korxonani korxona, korxona 
boshqaruvchisi, sotib oluvchi va mahsulot bilan bog‘lovchi zanjir hisoblanadi. Bu zanjirda asosiy еtkazib be -
ruvchi korxona rahbari ta’minotga mas’ul hisoblanadi. 

1-rasm: B2B va B2S bozorlarining maqsadli auditoriyasini taqqoslash
Marketing funksiyasi B2B B2S

Maqsadli auditoriya Mahsulotni qayta ishlovchi korxonalar Tovarlardan yakuniy foydalanuvchi iste’molchilar
Maqsadli bozor hajmi  Kichikroq Kattaroq

X U L O S A  V A  T A K L I F L A R
Xulosa o‘rnida shuni aytishimiz mumkinki, kichik biznes obyektlarida B2B bozorini tashkil etish ahamiyat-

lari quyidagilardir:
■ Bozordagi raqobatni oshirishi;
■ Tadbirkorlikning turli tarmoqlarini qaytadan vujudga kelishi;
■ Iste’molchilarning talab va taklifini ortishi;
■ Xaridorgir mahsulotlarning B2B bozori doirasida ko‘payishi;
■ Sotish va sotib olish bo‘yicha talabgorlarning fikrini rivojlanishi.

Foydalanilgan adabiyotlar ro‘yxati:
1. Lusch, R.F and Vargo, S.L. (2006) “Service-Dominant Logic: Reactions, Reflections and Refinements”, Marketing 

Theory 6(3). 
2. Remi Mencarelli, Amaud Riviere. Perceived value in B2B and B2C: A comparative approach and cross-fertilization. 

Marketing Theory, SAGE Publications, – 2015, 15 (2).
3. Lindgreen, A and Wynstra, F. (2005) “Value m Business Markets: What Do We Know? Where Are We Going”, Industrial 

Marketing Management 34(7).
4. Cova, B. and Salle, R, (2008a) “The Industrial/Consumer Marketing Dichotomy Revisited: A Case of Outdated”.

7. https://uza.uz/oz/posts/shavkat-mirziyoyev-jamiyat-hayotining-tanasi iqtisodiyot-bolsa-uning-joni-va-ruhi-manavi-

979https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, aprel.  № 4-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

J u r n a l n i n g  i l m i y l i g i:
““Yashil” iqtisodiyot va 

taraqqiyot” jurnali
O‘zbekiston Respublikasi

Oliy ta’lim, fan va innovatsiyalar 
vazirligi huzuridagi Oliy 
attestatsiya komissiyasi 

rayosatining
2023-yil 1-apreldagi 336/3-
sonli qarori bilan ro‘yxatdan 

o‘tkazilgan.

Manzilimiz: Toshkent shahar, Mirzo Ulug‘bek tumani 
Kumushkon ko‘chasi, 26-uy. 

Jurnal sayti: https://yashil-iqtisodiyot-taraqqiyot.uz

2024. № 4

Ingliz tili muharriri: Feruz Hakimov
Musahhih: Xondamir Ismoilov 
Sahifalovchi va dizayner: Iskandar Islomov

 © Materiallar ko‘chirib bosilganda ““Yashil” iqtisodiyot va taraqqiyot” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna bo‘lishingiz mumkin. Obuna bo‘lgach, 
@iqtisodiyot_77 telegram sahifamizga to‘lov haqidagi ma’lumotni skrinshot yoki foto shaklida 
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi bo‘yicha ro‘yxatdan o‘tkazilgan.

Litsenziya raqami: №046523. PNFL:  30407832680027


